
ADRODDIAD BLYNYDDOL CLERC Y CORFF
LLYWODRAETHU AR LYWODRAETHIANT Y COLEG YN

2022-23
Mae’r Adroddiad Blynyddol hwn yn ymdrin â gwaith a phrosesau llywodraethu statudol a
gweinyddol Coleg Penybont yn ystod y flwyddyn o 1 Awst 2022 i 31 Gorffennaf 2023. Mae
hefyd yn cynnwys manylion am weithgareddau’r Corff Llywodraethu.

Bwriad yr adroddiad yw rhoi sicrwydd bod gweithgareddau’r Corff Llywodraethu wedi cael eu
cyflawni yn unol ag Offeryn ac Erthyglau Corff Llywodraethu Coleg Penybont.

Paratoir yr adroddiad gan Glerc y Corff Llywodraethu ac fe’i cyflwynir i’r Corff Llywodraethu i’w
graffu, ei gadarnhau a’i fabwysiadu. Bydd yr adroddiad, unwaith iddo gael ei gymeradwyo gan
y Corff Llywodraethu, yn cael ei gyflwyno i Lywodraeth Cymru ar gais.

CYD-DESTUN
Parhaodd adladd y pandemig i gael effaith drwy gydol blwyddyn academaidd 2022-23 a
rhoddodd y Pennaeth a’r Uwch Dîm Arwain ddiweddariadau rheolaidd yng nghyfarfodydd y
Corff Llywodraethu a’r pwyllgorau i rannu’r wybodaeth ddiweddaraf â’r aelodau.

Yr eitem allweddol a drafodwyd gan y Corff Llywodraethu drwy gydol y flwyddyn oedd
datblygiad y campws yng nghanol y dref, a chymeradwywyd y prosiect hwn yn ffurfiol ar 6
Gorffennaf 2023 yn amodol ar fodloni amodau penodol.



Pobl Allweddol
Ni fu unrhyw newidiadau i rolau’r Cadeirydd, yr Is-gadeirydd, y Clerc nac i ddeiliaid swyddi
uwch yn ystod y flwyddyn:
Cadeirydd – Jeff Greenidge
Is-gadeirydd – Judith Evans
Clerc – Nicola Eyre
Pennaeth – Simon Pirotte
Dirprwy Bennaeth – Viv Buckley
Is-bennaeth (Adnoddau) – Andrew Gibbs

Yn ystod y flwyddyn, derbyniodd y Pennaeth benodiad fel Prif Weithredwr y Comisiwn Addysg
Drydyddol ac Ymchwil (CTER) newydd a chyflwynodd ei ymddiswyddiad, i ddod i rym ar 31
Ionawr 2024. Dechreuodd y Pennaeth secondiad gyda CTER ar 4 Medi 2023 ac fe fydd yn
dechrau yn ei swydd yn llawn amser ym mis Chwefror 2024. Mae’r Corff Llywodraethu wedi
rhoi trefniadau dros dro ar waith am 12 mis o 1 Medi 2023 i ganiatáu amser i recriwtio
Pennaeth parhaol newydd:

● Pennaeth Dros Dro – Viv Buckley
● Dirprwy Bennaeth (Adnoddau) – Andrew Gibbs (newid parhaol i’r teitl)
● Dirprwy Bennaeth (Taith y Dysgwr, Systemau ac Ymarfer Cynhwysol) Dros Dro – Joe

Baldwin

Gwobrau
Rhoddwyd y Coleg ymhlith y 25 Cwmni Mawr Gorau i weithio iddynt ym mis Awst 2022.

Ym mis Hydref 2022, dyfarnwyd teitl Darparwr Hyfforddiant
Eithriadol y Flwyddyn ar gyfer Sefydliadau Mawr i’r Coleg yn
seremoni wobrwyo’r Sefydliad Rheolaeth Siartredig (CMI). Mae'r
wobr hon yn cydnabod arweinwyr rhagorol o bob rhan o'r Deyrnas
Unedig.

Enillodd dysgwyr Coleg Penybont 30 o
wobrau yn seremoni wobrwyo Cystadleuaeth
Sgiliau Cymru 2023, gan gynnwys y wobr
‘Band’s Band’ ar gyfer y grŵp Wired. Enillwyd
medalau ar draws ystod eang o gategorïau,
gyda'r Coleg yn hawlio 10 Aur, 18 Arian ac 1
Efydd.

Roedd yn anrhydedd i Goleg Penybont ennill
y wobr ‘Mannau Dysgu Ysbrydoledig’ yng
Ngwobrau Adeiladau Addysg Cymru a
gynhaliwyd ym mis Mehefin 2023. Mae’r
wobr yn cydnabod potensial mawr yr
Academi STEAM ar gyfer myfyrwyr y
dyfodol.

Rhoddwyd y wobr Aur i’r Coleg am y Profiad
Digwyddiad Gorau yng Ngwobrau Heist eleni,
sy’n dathlu rhagoriaeth mewn addysg,
marchnata a chyfathrebu ledled y DU. Roedd y
wobr hon yn cydnabod yr arddangosfa arloesol,
yn seiliedig ar siop gyrfaoedd, yn nigwyddiad
gyrfaoedd a phrentisiaethau Sgiliau Cymru y
llynedd. Roedd y Coleg yn un o ddim ond
pedwar coleg AB yn y DU i gyrraedd y rhestr fer
ac yn un o ddim ond tri sefydliad o Gymru.

Enillodd Carys Swain, Pennaeth y Gymraeg ac
aelod cyfetholedig o’r Pwyllgor Cwricwlwm ac
Ansawdd, y wobr Cyfraniad Arbennig yng
ngwobrau’r Coleg Cymraeg Cenedlaethol eleni.
Mae’r wobr hon yn cydnabod unigolyn sy’n
gweithio i goleg addysg bellach neu ddarparwr
prentisiaeth am ei ymdrechion i ddylanwadu ar
ddarpariaeth y Gymraeg yn ei sefydliad.

CENHADAETH STRATEGOL
Cynllun Strategol 2020-25
Cenhadaeth Coleg Penybont yw “BYDDWCH BOPETH Y GALLWCH FOD” ac mae chwe
gwerth craidd yn sail i hon.

Mae’r Cynllun Strategol ar gyfer 2020-25 yn
seiliedig ar yr uchelgais o fod yn “Eithriadol” drwy
fod yn Ardderchog, yn Effeithlon ac yn
Ymgysylltiol. Crëwyd fideo i arddangos yr
uchelgais ar gyfer y Cynllun Strategol:
https://www1.bridgend.ac.uk/our-strategic-plan

Nodwyd y ffordd yr aethpwyd ati i lunio’r cynllun
yn Adroddiad y Clerc 2021-22.

PERFFORMIAD Y CORFF LLYWODRAETHU
Mae'n ofynnol i'r Corff Llywodraethu ac aelodau cyfetholedig gydymffurfio â saith egwyddor
Nolan a cheir tystiolaeth o hyn drwy ofyn iddynt lofnodi’r Cod Ymddygiad yn flynyddol.

Mae’r Corff Llywodraethu a’i bwyllgorau yn ymdrechu i gydbwyso her a chefnogaeth o ran y
ffordd y mae’n llywodraethu’r Coleg. Mae yna berthynas waith gadarn iawn rhwng y Corff
Llywodraethu, ei bwyllgorau a’r Uwch Dîm Arwain, ac mae hon yn gryfder allweddol ac yn
helpu i sicrhau bod adnoddau’n cael eu defnyddio mewn modd effeithlon ac effeithiol. Mae
enw da'r Corff Llywodraethu yn arwain at recriwtio a phenodi llywodraethwyr ac aelodau
cyfetholedig medrus iawn.

Fe wnaeth Adroddiad Arolwg Estyn, a gyhoeddwyd ym mis Gorffennaf 2022, nodi:
“Mae gan lywodraethwyr ddealltwriaeth glir a sicr o gryfderau presennol y coleg a’r
meysydd i’w datblygu. Maent yn cydnabod yr angen i ddarparu her a chymorth cadarn i
uwch arweinwyr mewn perthynas â materion strategol allweddol a goruchwyliaeth effeithiol
dros berfformiad y coleg. Mae'r coleg yn cynnal sefyllfa ariannol gadarn. Mae
llywodraethwyr yn chwarae rhan weithredol wrth wneud penderfyniadau ar faterion strategol
sy’n ymwneud â chyfleusterau a chymeriad addysgol y coleg.”

Mae'r holl gamau gweithredu a nodwyd yng nghyfarfodydd y Corff Llywodraethu a’r
pwyllgorau’n cael eu cofnodi mewn Tracwyr Gweithredoedd lle rhoddir gradd
goch/melyn/gwyrdd ar eu cyfer ac yr adroddir arnynt ym mhob cyfarfod i sicrhau bod
cynnydd yn cael ei fonitro a bod yr holl gamau gweithredu'n cael eu cyflawni. Mae hyn yn
helpu i sicrhau bod y Corff Llywodraethu yn effeithiol yn ei rôl drwy wneud gwahaniaeth i
Goleg Penybont a chyfrannu at ei lwyddiannau parhaus.

1. CORFF LLYWODRAETHU

1.1 Cyfansoddiad

Ar gyfer y cyfnod o 1 Awst 2022 hyd at 31 Gorffennaf 2023 roedd y bobl ganlynol yn aelodau
o’r Corff Llywodraethu:

(a) Pennaeth a Phrif Weithredwr Simon Pirotte

(b) Dau aelod o staff: Addysgu Marion Evans
Ddim yn addysgu Lisa Dobbs

(c) Dau fyfyriwr Ruby Llewelyn
Joshua O'Sullivan-Woodward

(d) Un neu fwy o gynrychiolwyr o Joanne Oak
gyflogwyr neu fusnesau lleol

Aelodau eraill y Corff Llywodraethu oedd:
Jeff Greenidge (Cadeirydd)
Judith Evans (Is-gadeirydd)
Emma Adamson
Dan Biddle – penodwyd ym mis Chwefror 2023
Trish D’Souza
John Graystone – ymddeolodd ym mis Hydref 2022
Dawn Lewis-Whelan
Hayden Llewellyn
Julia Longville – ymddeolodd ym mis Rhagfyr 2022
Claire Marshall – penodwyd ym mis Medi 2022

Tudalen 5 o 16



Satwant Pryce
Stephne Puddy – penodwyd ym mis Chwefror 2023
Helen Verity – penodwyd ym mis Chwefror 2023

Pedair blynedd fydd cyfnod swydd y pedwar aelod a benodwyd yn ystod y flwyddyn.

29:71 oedd y cydbwysedd rhwng y rhywiau ar gyfer y Corff Llywodraethu ar ddiwedd y
flwyddyn (h.y. y gymhareb dynion:menywod). Mae'r Corff Llywodraethu wedi ymrwymo i
sicrhau ei fod mor amrywiol a chynhwysol â phosibl yn unol â'r Cynllun Strategol a sbardunau
allanol megis Cynllun Gweithredu Cydraddoldeb Hiliol drafft Llywodraeth Cymru fel bod Coleg
Penybont yn wirioneddol yn fan lle mae pawb yn teimlo eu bod yn perthyn.

Ni wnaed unrhyw newidiadau i gategorïau’r aelodau nac i sut a bennir nifer yr aelodau.

1.2 Cyfarfodydd

Mabwysiadwyd dull hybrid ar gyfer cyfarfodydd y Corff Llywodraethu eleni gan alluogi aelodau
i ddewis a fyddent yn mynychu yn y cnawd neu ar-lein trwy Google Meet. Cynhaliwyd
cyfarfodydd y pwyllgorau ar-lein yn unig.

Bob blwyddyn mae’r Corff Llywodraethu yn cytuno ar amserlen o gyfarfodydd ar gyfer y
flwyddyn, ac yn ystod 2022-23 fe gyfarfu ar yr achlysuron canlynol:

Cyfarfodydd a drefnwyd:
● 27 Hydref 2022
● 8 Rhagfyr 2022
● 16 Chwefror 2023
● 30 Mawrth 2023
● 25 Mai 2023
● 6 Gorffennaf 2023

Cynhaliwyd cyfarfod arbennig ar 27 Ebrill 2023 i drafod prosiect y campws canol tref. Roedd
cworwm ym mhob cyfarfod.

1.3 Presenoldeb

72% oedd y presenoldeb cyffredinol ar gyfer chwe chyfarfod y Corff Llywodraethu (o gymharu
â 73% yn 2021-22), a 73% oedd y presenoldeb cyffredinol gan gynnwys y cyfarfod arbennig.

Mae cofnodion o bresenoldeb llywodraethwyr mewn cyfarfodydd y pwyllgorau a digwyddiadau
eraill hefyd yn cael eu cadw a’u hadrodd i’r Pwyllgor Chwilio a Llywodraethu i’w monitro.
Mynychodd y llywodraethwyr y seremonïau graddio Addysg Uwch, Seremoni Wobrwyo
Flynyddol y Myfyrwyr, digwyddiad Gwobrau Sgiliau Cymru yn ogystal â chynyrchiadau
celfyddydau perfformio a chreadigol y Coleg.

1.4 Cymhwystra’r Aelodau

Gwiriwyd a chadarnhawyd cymhwystra’r holl aelodau ar gyfer 2022-23 gan y Clerc yn unol â’r
broses flynyddol a fabwysiadwyd. Mae pob llywodraethwr, ac eithrio myfyrwyr-lywodraethwyr,
yn destun gwiriad DBS.

1.5 Cofrestr Buddiannau

Cedwir cofrestr o fuddiannau ar gyfer aelodau'r Corff Llywodraethu, aelodau cyfetholedig,
aelodau'r Uwch Dîm Arwain a'r Clerc. Gofynnir i aelodau ddatgan unrhyw fuddiannau pan gânt
eu penodi ac yna maent yn destun adolygiad blynyddol o fuddiannau a ddatganwyd yn
flaenorol ac unrhyw fuddiannau newydd.

Mae'r gofrestr ar gael i’r cyhoedd ei gweld trwy wneud cais ysgrifenedig i'r Clerc.

1.6 Taliadau i Lywodraethwyr a Hysbysu a Dyfarnu Contractau
i Aelodau'r Corff Llywodraethu

Oherwydd natur gweithrediadau’r Coleg a’r ffaith bod aelodaeth y Corff Llywodraethu’n cael
ei recriwtio o blith sefydliadau’r sectorau cyhoeddus a phreifat, mae’n anochel y bydd
trafodion yn digwydd gyda sefydliadau y gallai fod gan aelod o’r Corff Llywodraethu
fuddiant ynddynt. Cynhelir yr holl drafodion sy’n ymwneud â sefydliadau o’r fath ar hyd
braich ac yn unol â rheoliadau ariannol a gweithdrefnau caffael arferol y Coleg.

Cyfanswm y treuliau a dalwyd i neu ar ran y Llywodraethwyr yn ystod y flwyddyn oedd
£1,082 (5 Llywodraethwr); cymharer â 2021-22: £694 (3 Llywodraethwr). Mae hyn yn
cynrychioli treuliau teithio a chynhaliaeth a threuliau arian parod eraill yr eir iddynt wrth
fynychu cyfarfodydd a digwyddiadau llywodraethwyr yn rhinwedd y swydd.

Darparodd Dan Biddle, aelod o'r Corff Llywodraethu a Phrif Swyddog Gweithredol y
Gwasanaeth Cenedlaethol ar Amrywiaeth, Cyflogaeth a Chynghori, hyfforddiant i reolwyr y
Coleg ar asesu effaith ar gydraddoldeb am gost o £2,100. Cymeradwyodd y Corff
Llywodraethu yr hyfforddiant hwn a llenwyd y ffurflenni perthnasol ar gyfer datgan
buddiannau.

1.7 Dogfennau Llywodraethu

Yn ystod y flwyddyn fe adolygwyd y dogfennau llywodraethu canlynol a chymeradwyodd y
Corff Llywodraethu’r diwygiadau iddynt:

● Cyfrifoldebau’r Cadeirydd – cymeradwywyd ym mis Mawrth 2023
● Cylchoedd Gorchwyl y Pwyllgorau:

o Y Pwyllgor Cynllunio Adnoddau a’r Pwyllgor Dethol – adolygwyd a
chymeradwywyd ym mis Mawrth 2023

● Cod Ymddygiad – cymeradwywyd ym mis Gorffennaf 2023

Tudalen 7 o 16



1.8 Adroddiadau Ariannol

Cyflwynwyd adroddiadau ariannol i’r Corff Llywodraethu ym mhob cyfarfod. Hysbyswyd yr
aelodau’n llawn am y cyllid ychwanegol gan Lywodraeth Cymru yr oedd y Coleg yn ei
dderbyn i gefnogi dysgwyr drwy ôl-effeithiau’r pandemig. Cafwyd trafodaethau manwl am
gyllidebu a rhagolygon ariannol.

Rhannwyd cofnodion llawn pob un o gyfarfodydd y Pwyllgor Cynllunio Adnoddau gyda'r
Corff Llywodraethu.

Bydd Adroddiad Blynyddol a Datganiadau Ariannol y Coleg am y flwyddyn 2022-23 yn cael
eu hystyried yng nghyd-gyfarfod y Pwyllgorau Cynllunio Adnoddau ac Archwilio a fydd yn
cael ei gynnal ar 23 Tachwedd 2023, a bydd disgwyl i’r Corff Llywodraethu roi ei
gymeradwyaeth yn y cyfarfod a gynhelir ar 7 Rhagfyr 2023.

Cymeradwywyd cyllideb ddrafft y Coleg ar gyfer y flwyddyn academaidd nesaf (2023-24)
gan y Corff Llywodraethu yn ei gyfarfod ar 6 Gorffennaf 2023.

1.9 Eitemau a ystyriwyd gan y Corff Llywodraethu

Rhoddodd y Pennaeth ddiweddariad ym mhob cyfarfod ar faterion allweddol sy'n effeithio ar
y Coleg a'r sector addysg bellach ehangach. Cafodd llwyddiannau'r Coleg eu cynnwys fel
rhan o'r diweddariad hwn.

Er mwyn rhoi mwy o bwyslais ar ddysgu ac addysgu yn agendâu’r Corff Llywodraethu,
rhoddodd y Dirprwy Bennaeth ddiweddariad ym mhob cyfarfod a bydd hyn parhau fel eitem
sefydlog wrth fynd ymlaen.

Cyflwynodd y Clerc adroddiad ‘Materion Llywodraethu’ i gael cymeradwyaeth neu i
ddarparu gwybodaeth i’r aelodau ym mhob cyfarfod.

Eitemau sefydlog ym mhob cyfarfod o’r Corff Llywodraethu:
● Adroddiad y Pennaeth
● Diweddariad y Dirprwy Bennaeth ar Ddysgu ac Addysgu
● Datblygiadau’r Campysau
● Cyfrifon Rheoli / Adroddiadau Ariannol
● Dangosyddion Perfformiad Allweddol (DPA) Corfforaethol / Cerdyn Sgorio Mantoledig –

derbyniodd yr aelodau ddiweddariadau ar sut mae'r Coleg yn perfformio yn erbyn ei
dargedau ym mhob cyfarfod.

● Tŷ Weston / Coleg Bevan (Busnes Neilltuedig) – rhoddwyd diweddariadau ar y
newidiadau angenrheidiol yn sgil cyflwyno'r Ddeddf ADY.

Mae manylion y trafodaethau a gafwyd yng nghyfarfodydd y Corff Llywodraethu ar gael yn y
cofnodion ar wefan y Coleg:
https://www.bridgend.ac.uk/am-coleg-penybont/llywodraethu/?lang=cy

1.10 Polisïau a gymeradwywyd gan y Corff Llywodraethu yn ystod 2022-23

● Polisi Recriwtio a Dethol y Corff Llywodraethu
● Polisi Cydraddoldeb, Amrywiaeth a Chynhwysiant
● Polisi Iechyd a Lles
● Rheoliadau Ariannol
● Polisi Diogelu

1.11 Hunanasesiad y Corff Llywodraethu

Derbyniodd y Pwyllgor Chwilio a Llywodraethu adborth o holiadur hunanasesu 2021-22 y
Corff Llywodraethu yn ei gyfarfod ym mis Medi 2022 a oedd yn gadarnhaol iawn.

Cyfarfu'r aelodau'n unigol naill ai â'r Cadeirydd neu'r Is-gadeirydd ddiwedd mis
Awst/dechrau Medi 2022 i gael trafodaeth gyffredinol am y Corff Llywodraethu.

Bydd yr adborth o ymarfer hunanasesu 2022-23 yn cael ei drafod yng nghyfarfod y Pwyllgor
Chwilio a Llywodraethu a fydd yn cael ei gynnal ar 28 Medi 2023.

1.12 Hyfforddiant

Mae'n ofynnol i bob aelod gwblhau'r hyfforddiant gorfodol ar blatfform Skillgate o leiaf
unwaith bob dwy flynedd. Y pum modiwl gorfodol yw: Iechyd a Diogelwch; ‘Prevent’;
Diogelu; GDPR (sy’n cael ei ddiweddaru i Ddefnydd Derbyniol o ddata, TG a chyfryngau
cymdeithasol); a Chydraddoldeb ac Amrywiaeth.

Mae’r Clerc yn rhoi gwybod i’r aelodau am gyfleoedd hyfforddi mewnol ac allanol pan
fyddant ar gael.

Os nodir blwch yng ngwybodaeth yr aelodau, rhoddir cyflwyniadau gan reolwyr y Coleg ar
ddechrau cyfarfodydd y Corff Llywodraethu a’r pwyllgorau i geisio mynd i’r afael â hyn.

Mynychodd y Clerc pob un o gyfarfodydd Rhwydwaith Llywodraethwyr Addysg Bellach
Cymru.

1.13 Uwch Dîm Arwain

Roedd yr Uwch Dîm Arwain yn cynnwys yr aelodau canlynol:
● Pennaeth – Simon Pirotte
● Dirprwy Bennaeth – Viv Buckley
● Is-bennaeth (Adnoddau) – Andrew Gibbs
● Is-bennaeth (Dysgu Seiliedig ar Waith a Gweithgarwch Masnachol) – Matt Williams
● Is-bennaeth (Taith y Dysgwr, Systemau ac Arferion Cynhwysol) – Joe Baldwin
● Pennaeth Cynorthwyol (Dysgu, Cwricwlwm a Phrofiad y Myfyriwr) – Matt Rees
● Cyfarwyddwyr y Cwricwlwm – Gemma Carr-Evans a Catrin Sullivan

Ymddiswyddodd Matt Williams o’i rôl ar 31 Awst 2023 a phenodwyd Matt Rees yn
Is-bennaeth newydd (Dysgu Seiliedig ar Waith a Gweithgarwch Masnachol) o 1 Medi
2023.

Crëwyd rôl newydd yr Is-bennaeth (Cwricwlwm ac Ansawdd) ar ddiwedd y flwyddyn
academaidd gan fod strwythur deiliad swyddi uwch dros dro yn ei le. Penodwyd ymgeisydd
allanol i’r swydd hon a disgwylir iddo ddechrau ar 6 Tachwedd 2023.

Roedd y Pennaeth yn aelod o'r Corff Llywodraethu, y Pwyllgor Cynllunio Adnoddau, y
Pwyllgor Cwricwlwm ac Ansawdd, y Pwyllgor Chwilio a Llywodraethu a'r Pwyllgor Dethol.
Mynychodd holl gyfarfodydd y Pwyllgor Archwilio a’r Pwyllgor Tâl hefyd. (Sylwer, ni
fynychodd y Pennaeth y cyfarfodydd hynny o’r Pwyllgor Dethol na’r rhannau o gyfarfodydd
y Pwyllgor Tâl lle trafodwyd ei swydd, ei dâl a'i delerau ac amodau).

Mynychodd y Dirprwy Bennaeth holl gyfarfodydd y Corff Llywodraethu, y Pwyllgor
Cwricwlwm ac Ansawdd a'r Pwyllgor Cynllunio Adnoddau.

Mynychodd yr Is-bennaeth (Adnoddau) holl gyfarfodydd y Corff Llywodraethu, y Pwyllgor
Archwilio a'r Pwyllgor Cynllunio Adnoddau.

Mynychodd yr Is-bennaeth (Taith y Dysgwr, Systemau ac Arfer Cynhwysol) holl
gyfarfodydd y Corff Llywodraethu a’r Pwyllgor Cwricwlwm ac Ansawdd.

Mynychodd y Cyfarwyddwyr Cwricwlwm a'r Is-bennaeth (Dysgu Seiliedig ar Waith a
Gweithgarwch Masnachol) holl gyfarfodydd y Pwyllgor Cwricwlwm ac Ansawdd.

Gwahoddwyd rheolwyr eraill i ddod i gyfarfodydd yn ôl yr angen.

1.14 Gweithdrefnau Chwythu’r Chwiban

Ni fu unrhyw achosion o Chwythu’r Chwiban yn 2022-23

1.15 Apeliadau/Cwynion

Cafwyd dwy apêl gan staff yn erbyn diswyddo yn ystod 2022-23. Cadarnhaodd y Corff
Llywodraethu y penderfyniad i ddiswyddo yn y ddau achos.

2. PWYLLGORAU’R CORFF LLYWODRAETHU
Mae gan y Corff Llywodraethu nifer o bwyllgorau i'w gefnogi i gyflawni ei rwymedigaethau
statudol. Derbyniwyd ac ystyriwyd cofnodion llawn o holl gyfarfodydd y pwyllgorau gan y Corff
Llywodraethu yn ystod y flwyddyn. 73% oedd presenoldeb cyffredinol y pwyllgorau yn ystod
2022-23.

2.1 Pwyllgor Cynllunio Adnoddau

Aelodau’r Pwyllgor am y flwyddyn oedd:

Satwant Pryce (Cadeirydd)
Dan Biddle – penodwyd ym mis Chwefror 2023
Judith Evans
John Graystone – wedi ymddeol ym mis Hydref 2022
Simon Pirotte (Pennaeth)
Joanne Oak
Dawn Lewis-Whelan
Marion Evans (Staff-lywodraethwr) – wedi trosglwyddo i’r Pwyllgor Cwricwlwm ac

Ansawdd ym mis Mawrth 2023

Penodwyd Paul Davies yn aelod cyfetholedig ym mis Ionawr 2023 am dymor o bedair
blynedd.

Cyfarfu’r Pwyllgor bedair gwaith yn ystod y flwyddyn, gyda chworwm ym mhob cyfarfod:

6 Hydref 2022
24 Tachwedd 2022
16 Mawrth 2023
15 Mehefin 2023

Cyfarfu’r pwyllgor â’r Pwyllgor Archwilio ar 24 Tachwedd 2022 i ystyried Datganiadau
Ariannol y Coleg ar gyfer 2021-22. Cynhaliwyd cyfarfod pwyllgor llawn ar ôl i aelodau'r
Pwyllgor Archwilio adael.

Disgwylir i’r pwyllgor gyfarfod â’r Pwyllgor Archwilio ar 23 Tachwedd 2023 i ystyried
Datganiadau Ariannol y Coleg ar gyfer 2022-23. Cynhelir cyfarfod pwyllgor llawn ar ôl i
aelodau'r Pwyllgor Archwilio adael.

72% oedd presenoldeb cyffredinol y pwyllgor yn 2022-23 heb gynnwys yr aelod
cyfetholedig, a 75% oedd y presenoldeb wrth gynnwys yr aelod cyfetholedig.

Derbyniodd y pwyllgor adroddiadau ar gyllidebu, cyllid a chofrestriadau, perfformiad
ariannol, adnoddau dynol, ystadau a datblygiadau’r campysau. Roedd prosiect y campws
newydd yng nghanol y dref yn faes trafod mawr i’r pwyllgor yn ystod y flwyddyn.

Cymeradwywyd un polisi gan y pwyllgor yn ystod y flwyddyn, sef TG Wrth Gefn ac Adfer ar
ôl Trychineb.

Fe wnaeth Pennaeth yr Adran Adnoddau Dynol (Cath Luff) a Rheolwr yr Adran Gyllid
(Kevin Punter) fynychu a rhoi cyflwyniad ym mhob cyfarfod o'r Pwyllgor Cynllunio
Adnoddau, yn ogystal ag aelodau'r Uwch Dîm Arwain a restrir yn 1.13 uchod. Mynychodd
Rheolwr y Cyfleusterau (Liam Dibbs) y cyfarfodydd a gynhaliwyd ym mis Tachwedd,
Mawrth a Mehefin.

2.2 Pwyllgor Archwilio

Aelodau’r Pwyllgor Archwilio am y flwyddyn oedd:

Hayden Llewellyn (Cadeirydd)
Emma Adamson
Lisa Dobbs (Staff-lywodraethwr)
Claire Marshall – penodwyd ym mis Medi 2022
Helen Verity – penodwyd ym mis Chwefror 2023
Shelley Wyatt-Williams – aelod cyfetholedig

Cyfarfu’r pwyllgor chwe gwaith yn ystod y flwyddyn:

13 Hydref 2022
24 Tachwedd 2022 (cyfarfod ar y cyd â’r Pwyllgor Cynllunio Adnoddau)
13 Rhagfyr 2022 (cyfarfod i gyfweld darpar Archwilwyr Allanol)
2 Mawrth 2023
11 Mai 2023
8 Mehefin 2023

83% oedd presenoldeb cyffredinol cyfarfodydd y pwyllgor eleni wrth gynnwys yr aelod
cyfetholedig, ac 87% oedd y presenoldeb heb gynnwys yr aelod cyfetholedig. Cytunwyd, yn
y dyfodol, y byddai unrhyw fusnes a fyddai fel arfer yn cael ei drafod yng nghyfarfod mis
Mai yn cael ei ddwyn ymlaen i gyfarfod mis Mehefin.

Archwiliad Mewnol
Cyflwynodd TIAA adroddiadau archwilio mewnol ynghyd ag adroddiadau ar y cynnydd a
wnaed o ran camau rheoli ym mhob cyfarfod. Bydd Adroddiad Blynyddol yr Archwilwyr
Mewnol a’u barn archwilio ar gyfer 2022-23 yn cael eu cyflwyno i’r pwyllgor ym mis Hydref
2023.

Archwiliad Allanol
Cynhaliodd PwC yr archwiliad allanol ar gyfer y flwyddyn a ddaeth i ben 31 Gorffennaf
2022. Cyhoeddwyd barn archwilio lân ac ni adroddwyd unrhyw broblemau. Daeth hyn â
chontract PwC â’r Coleg i ben.

Dyfarnwyd contract tair blynedd i Mazars ym mis Rhagfyr 2022 i ddarparu’r gwasanaeth
archwilio allanol am dair blynedd o 2022-23 i 2024-25. Disgwylir i’w barn archwilio gael ei
chyflwyno yng nghyd-gyfarfod y Pwyllgorau Archwilio a Chynllunio Adnoddau ar 23
Tachwedd 2023.

Mynychodd Mazars gyfarfodydd Mai 2023 a Mehefin 2023 ac maent wedi ymrwymo i
fynychu holl gyfarfodydd y pwyllgor yn y dyfodol yn ystod cyfnod eu contract.

Materion eraill
Ystyriwyd adroddiadau ar reoli risgiau a’r Gofrestr Risg yn y cyfarfodydd a gynhaliwyd ym
mis Hydref 2022, Mawrth 2023 a Mehefin 2023.

Ystyriwyd tystysgrif colledion a gwerthusiad o’r archwilwyr mewnol yng nghyfarfod mis
Mawrth 2023. Ni chynhaliwyd gwerthusiad o'r archwilwyr allanol gan fod eu contract wedi
dod i ben a bod archwilwyr newydd wedi'u penodi.

Ym mis Hydref 2022, derbyniodd y pwyllgor ganlyniadau ei ymarfer hunanwerthuso a
gynhaliwyd dros yr haf a chytunwyd bod perfformiad y pwyllgor ar gyfer blwyddyn
academaidd 2021-22 yn rhoi sicrwydd sylweddol. Cymeradwyodd y pwyllgor hefyd
Adroddiad Blynyddol y Pwyllgor Archwilio 2021-22 a baratowyd i roi sicrwydd i’r Corff
Llywodraethu ar drefniadau archwilio’r Coleg a’r trefniadau ar gyfer rheoli risgiau,
rheolaethau a llywodraethu.

Bydd Adroddiad Blynyddol y Pwyllgor Archwilio a chanfyddiadau ymarfer hunanwerthuso’r
pwyllgor ar gyfer 2022-23 yn cael eu cyflwyno yn y cyfarfod a drefnwyd ar gyfer 23 Hydref
2023.

Argymhellodd y Pwyllgor Archwilio, ynghyd â’r Pwyllgor Cynllunio Adnoddau, i’r Corff
Llywodraethu gymeradwyo’r Adroddiad Archwilio Allanol ar y cyfrifon statudol ar gyfer
2021-22 a’r papurau cysylltiedig yn y cyfarfod ar 24 Tachwedd 2022. Bydd yr un broses yn
cael ei mabwysiadu ar gyfer 2022-23, a bydd yr adroddiad hwn a’r cyfrifon statudol yn cael
eu cyflwyno yn y cyfarfod a drefnwyd ar gyfer 23 Tachwedd 2023.

2.3 Pwyllgor Cwricwlwm ac Ansawdd

Aelodau’r Pwyllgor Cwricwlwm ac Ansawdd am y flwyddyn oedd:

Judith Evans – (Cadeirydd)
Emma Adamson
Dan Biddle – penodwyd ym mis Chwefror 2023
Marion Evans (Staff-lywodraethwr)
Jeff Greenidge
Ruby Llewelyn (Myfyriwr-lywodraethwr)
Joshua O’Sullivan-Woodward (Myfyriwr-lywodraethwr)
Simon Pirotte (Pennaeth)
Stephne Puddy – penodwyd ym mis Chwefror 2023

Carys Swain (aelod staff cyfetholedig Cymraeg ei hiaith)

Cyfarfu’r Pwyllgor dair gwaith yn ystod y flwyddyn:

17 Tachwedd 2022
9 Mawrth 2023
22 Mehefin 2023 (Jemma Vaughan oedd y Clerc ar gyfer y cyfarfod hwn)

76% oedd presenoldeb cyffredinol cyfarfodydd y pwyllgor wrth gynnwys yr aelod
cyfetholedig, a 74% oedd y presenoldeb heb gynnwys yr aelod cyfetholedig (cymharer â
63% yn 2021-22).

Derbyniodd y Pwyllgor adroddiadau/diweddariadau ar y canlynol:
● Perfformiad cyffredinol fesul maes cwricwlwm (addysg bellach, addysg uwch a

dysgu seiliedig ar waith)
● Cynllunio cwricwlwm
● Gwasanaethau myfyrwyr a thaith y dysgwr
● Lles
● Diweddariadau addysg bellach, addysg uwch a dysgu seiliedig ar waith
● Partneriaethau
● Y Gymraeg
● Adroddiad Hunanwerthuso
● Dysgu proffesiynol i staff gan gynnwys teithiau cyfnewid
● Cynllun Gwella Ansawdd
● Newidiadau i bolisïau'r Coleg (polisïau sy’n ymwneud â’r cwricwlwm)

2.4 Pwyllgor Chwilio a Llywodraethu

Aelodau’r Pwyllgor Chwilio a Llywodraethu am y flwyddyn oedd:

Jeff Greenidge (Cadeirydd)
Judith Evans (Is-gadeirydd)
Emma Adamson – penodwyd ym mis Chwefror 2023
Trish D’Souza – penodwyd ym mis Chwefror 2023
John Graystone – wedi ymddeol ym mis Hydref 2022
Simon Pirotte (Pennaeth)

Cyfarfu'r Pwyllgor ddwywaith ar y dyddiadau canlynol::

5 Medi 2022
13 Chwefror 2023

Roedd 100% o aelodaeth y pwyllgor yn bresennol yn y ddau gyfarfod (100% yn 2021-22).

Mae gwaith y pwyllgor hwn wedi ehangu’n fawr o fod yn Bwyllgor Chwilio i fod yn bwyllgor
sy’n trafod ac yn gwneud argymhellion ar faterion llywodraethu. Roedd y materion a

drafodwyd yn 2022-23 yn cynnwys aelodaeth y Corff Llywodraethu a’r pwyllgorau, cynllunio
ar gyfer olyniaeth, hyfforddiant, hunanwerthuso gan gynnwys dadansoddiad o sgiliau a
diweddaru dogfennau llywodraethu (a restrir uchod).

Yn ystod y flwyddyn, fe wnaeth y pwyllgor gyfweld â phedwar aelod posibl – Claire
Marshall, Dan Biddle, Stephne Puddy a Helen Verity. Argymhellodd y pwyllgor fod y pedwar
person yn cael eu penodi a chymeradwywyd yr argymhellion hyn gan y Corff Llywodraethu.
Derbyniodd y pedwar person y penodiadau ac mae manylion eu cyfnodau gwasanaeth
wedi'u cynnwys uchod.

2.5 Pwyllgor Tâl

Aelodau’r Pwyllgor Tâl am y flwyddyn oedd:

Judith Evans (Cadeirydd)
Emma Adamson – penodwyd ym mis Mawrth 2023
Jeff Greenidge
John Graystone – wedi ymddeol ym mis Hydref 2022
Trish D’Souza
Satwant Pryce

Cyfarfu’r Pwyllgor bum gwaith yn ystod y flwyddyn:

24 Ionawr 2023
20 Ebrill 2023
4 Mai 2023
7 Mehefin 2023
28 Mehefin 2023

Cynhaliwyd cyfarfodydd i ystyried:
i) Polisi Tâl Deiliaid Swyddi Uwch, gan gynnwys cyflwyno cynllun ar gyfer

cyflogeion sydd wedi mynd dros eu Lwfans Oes Pensiwn;
ii) Tâl deiliaid swyddi uwch presennol
iii) Tâl deiliaid swyddi uwch dros dro ar gyfer 2023-24

84% oedd presenoldeb cyffredinol cyfarfodydd y pwyllgor eleni (o gymharu â 93% yn
2021-22).

2.6 Pwyllgor Dethol

Aelodau’r Pwyllgor Dethol am y flwyddyn oedd:

Jeff Greenidge (Cadeirydd)
Judith Evans
John Graystone – wedi ymddeol ym mis Hydref 2022
Dawn Lewis-Whelan – penodwyd ym mis Mai 2023

Joanne Oak – penodwyd ym mis Mai 2023
Simon Pirotte (Pennaeth)

Cyfarfu’r pwyllgor unwaith ar 12 Mehefin 2023 i drafod y trefniadau dros dro ar gyfer deiliaid
swydd uwch yn 2023-24 ac i ddechrau cynllunio ar gyfer penodi Prif Weithredwr/Pennaeth
parhaol newydd. Cynhaliwyd cyfathrebiadau pellach trwy e-bost er mwyn parhau i symud y
mater yn ei flaen dros fisoedd yr haf. Cynhaliwyd cyfarfod pwyllgor arall yn fuan ar ôl
diwedd y flwyddyn ar 16 Awst 2023.

Jeff Greenidge Nicola Eyre
Cadeirydd y Corff Llywodraethu Clerc y Corff Llywodraethu

Rhagfyr 2023

